
V E N D I M 

Nr._____, Datë___/___/2019 

 
PËR 

 
EVADIMIN E MATERIALEVE TË AUDITIMIT TË PERFORMANCËS   

“Ndotja e deteve” 
  

Në zbatim të planit vjetor, Kontrolli i Lartë i Shtetit, në kuadër të përmbushjes së funksionit të 
tij Kushtetues, zbatimit të Udhëzimeve dhe Standardeve Ndërkombëtare të Auditimit (INTOSAI, 
EUROSAI, etj.), sipas programit të auditimit nr. 442/2, datë 21.10.2019 realizoi auditimin e 
performancës me temë “Ndotja e deteve”. Ky auditim u programua për t’u ushtruar konkretisht 
në Ministrinë e Turizmit dhe Mjedisit; Agjencinë Kombëtare të Bregdetit me katër Drejtoritë 
Rajonale, që monitoron bregdetet në Velipojë, Shëngjin, Tale (Lezhë), Gjiri i Lalzit, Durrës, 
Golem, Vlorë, Dhërmi, Himarë, Borsh, Sarandë; Agjencinë Kombëtare të Mjedisit me Drejtoritë 
Rajonale Mjedisore në 12 qarqet e vendit Berat, Dibër, Durrës, Elbasan, Fier, Gjirokastër, Korçë 
Kukës, Lezhë, Shkodër, Tiranë dhe Vlorë. Në përfundim të punës audituese në terren, me   
shkresat nr. 442/6, datë 25.11.2019, nr. 442/4, datë 25.11.2019 dhe nr. 442/5, datë 25.11.2019, 
u dërgua projekt-raporti i auditimit Ministrisë Turizmit dhe Mjedisit; Agjencisë Kombëtare të 
Bregdetit me katër Drejtoritë Rajonale; Agjencisë Kombëtare të Mjedisit me Drejtoritë Rajonale 
Mjedisore në 12 qarqet e vendit me detyrimin për shpërndarjen dhe në institucionet e varësisë 
tyre, të përfshira në këtë auditim, për të përthithur sa më shumë opinione dhe observacione në 
drejtim të përmirësimit mëtejshëm të mjedisit, me fokus kryesor “Ndotja e deteve”.   
Raporti i auditimit është hartuar vetëm mbi bazën e  Projektraportit i cili është realizuar pasi 
janë shqyrtuar e marrë parasysh të dhënat sipas pyetësorëve dhe shpjegimeve të dërguara nga 
institucionet e përfshira në këtë auditim të trajtuar në mënyrë të hollësishme si dhe pasi 
subjektet e audituara kanë shprehur dakordësisnë për Projektraportin, duke paraqitur edhe 
objeksionet përkatëse të cilat janë sqaruar në Raport.   

Në përfundim, pasi u njoha me Raportin e Auditimit dhe projekt-vendimin e paraqitur nga grupi 
i auditimit të Departamentit të Auditimit të Performancës, shpjegimet e dhëna nga institucionet 
e audituara, mendimin për cilësinë e auditimit nga Drejtoria e Kontrollit të Zbatimit të 
Standardeve, vlerësimin mbi objektivitetin dhe cilësinë e auditimit nga Kryeaudituesi dhe 
Drejtori i Departamentit të Auditimit të mësipërm, në mbështetje të nenit 10, 13, 15, 25 dhe 30 
të ligjit nr. 154/2014, datë 27.11.2014  "Për Organizimin dhe Funksionimin e Kontrollit të Lartë 
të Shtetit” . 

K O N K L U D O V A: 

Në politikat shoqërore të një vendi, vend të rëndësishëm zë ngritja e një sistemi sa më cilësor të 
në shërbim të qytetarit.   

 
Nuk mund të bësh shumë gjëra pa u lidhur me mjedisin tënd. “Individi është kalimtar, racat dhe 
kombet venë e vijnë, por njeriu mbetet” 1 
Zonat detare sigurojnë benefite të rëndësishme për njerëzit përsa i përket ushqimit dhe 
shërbimeve të tjera të ekosistemit. Për mijëra vjet, njerëzit e kanë shfrytëzuar gjerësisht detin si 
një depozitë të madhe ushqimore në luftën e tyre për mbijetesë. Gjatë shekullit të XX, vija 
bregdetare ka ndryshuar disi për shkak se dyndja e turistëve së bashku me ndotjen e shkaktuar 
prej tyre ka goditur plazhet.  
Mbrojtja e mjedisit, si një proces tepër kompleks, kërkon njohjen dhe aplikimin e koncepteve të 
reja ekologjike, sociale, ekonomike, politike; pjesëmarrjen si partnerë të shumë aktorëve: 
organeve shtetërore, komunitetit të banorëve të zonës me rol të veçantë, OJF-ve; kërkon 
ndihmesën e të gjithë qytetarëve. Ajo realizohet nëpërmjet: mbështetjes ligjore dhe 
institucionale, formulimit të strategjive dhe politikave të përshtatshme; përgatitjes dhe zbatimit 
të programeve të studiuara. 
Çdo person, kushdo qoftë, bashkëjeton me mjedisin, jo të gjithë njerëzit e institucionet 
veprojnë njëlloj ndaj mjedisit, prandaj është detyrë e të gjithëve por edhe e jona që të synojmë 
nxitjen e veprimeve të menjëhershme që të përcaktojnë një reflektim mbi pasojat e 
veprimtarisë njerëzore në mjedis e ku po shkon niveli i ndotjes, duke bindur institucionet 
shtetërore, biznesin, komunitetin dhe qytetarin për të vepruar, që : 

 të kuptojë ç’ është ndotja e mjedisit;  
 të njohë ndotjen e tokës;  
 të tregojmë ç’ është ndotja e ujërave detare; 
 të tregojmë nivelin e ndotjes së ujit, shkaqet;  
 të japim rolin e ligjit në mbrojtjen e mjedisit duke shprehur legjislacionin përkatës; 
 të tregojmë realisht nivelet e ndotjes bazuar në statistika; 
 të paraqesim disa masa që mund të merren për pakësimin e ndotjes; 
 të tregojmë fakte mbi ndotjen dhe masat që merren në zonën ku jetojmë;  
 të japim mesazhe rekomanduese për institucionet shtetërore dhe sensibilizuese për 

dëgjuesin. 

                                                           
1 Nikola Tesla ka qenë një prej mendjeve më të mëdha të shkencës. Kontributi i tij ka qenë shumë i madh në fushën e elektricitetit dhe 

inxhinierisë. 

Nëpërmjet këtij auditimi KLSH synon të skicojë dhe adresojë rrugën për përmbushjen dhe 
plotësimin e përparësive strategjike gjithëpërfshirëse për mbrojtjen e detit nga ndotjet, si edhe 
për të ndihmuar në përmirësimin e funksionimin e një sistemi unik të menaxhimit dhe 
monitorimit të sigurisë në detet dhe bregdetin shqiptar nga ndotja duke promovuar shërbime 
të sigurta, efikase dhe ekologjikisht të shëndosha në respektim edhe të standardeve evropiane, 
të diktuara nga direktivat e BE dhe konventat ndërkombëtare në të cilat aderon dhe vendi ynë. 
Përmirësimi i sistemit të mbrojtjes mjedisit dhe ujërave të deteve ka ndikim të drejtpërdrejtë 
në jetën e shëndetin e njeriut, sigurimin dhe përmirësimin e cilësisë së jetës, në dobi të brezave 
të sotëm dhe të ardhshëm, si dhe sigurimin e kushteve jetës gjallesave detare, zhvillimit 
turizmit detar, etj.    
 
Qëllimi i auditimit: është përmirësimi i bashkëveprimit të gjitha palëve, për të nxitur, rëndësinë 
strategjike në mbrojtjen dhe ruajtjen e mjedisit detar nga ndotjet dhe ndotësit, respektimin e 
standardeve me moton uji është jeta në dorën tuaj. 
 
Objektivi i auditimit: është analizimi me objektivitet i situatës për të rritur përgjegjësitë 
institucionale të strukturave shtetërore në monitorimin dhe menaxhimin e ruajtjes ujërave 
detare nga ndotjet dhe ndotësit si pasuri kombëtare e brezave.  
 
Rëndësia e auditimit: është vlerësimi i performancës, përsosja e monitorimit,  modernizimi i 
standardeve, rritja e besueshmërisë publike, për mbrojtjen e mjedisit në ujërat detare, në 
funksion të ruajtjes shëndetit njeriut, florës dhe faunës detare zhvillimit të turizmit, rritjes së 
punësimit e zhvillimit të ekonomive që kanë lidhje më detin. 
 
Mesazhi kryesor i këtij auditimi është: “Agjencia Kombëtare të Bregdetit të krijojë një qasje të 
re ligjore në bashkëpunim me Ministrinë e Turizmit dhe Mjedisit, Agjencia Kombëtare të Mjedisit 
pushtetin vendor, specialistë të fushës, institucionet ligjvënëse e grupet e interesit, në rritjen e 
kompetencave të saj për ruajtjen mjedisore të ujërave detare, zhvillimit të ekonomisë dhe 
turizmit detar, ruajtjes florës e faunës në dete dhe rritjes besimit qytetar. 
 
Disa nga mangësitë e konstatuara gjatë auditimit janë; 
Me gjithë punën e bërë dhe reformat e ndërmarra nga institucionet shtetërore sistemi i 
menaxhimit të mbrojtjes së deteve nga ndotjet dhe ndotësit në mbrojtje të mjedisit, zhvillimit 
të ekonomisë detare dhe turizmit, në mbrojtje të florës dhe faunës në dete  vazhdojnë të kenë 
mangësi sepse: 

 Ministria e Turizmit dhe Mjedisit në bashkëpunim me institucionet e varësisë nuk ka hartuar 
strategji për mbrojtjen e deteve nga ndotjet ku të jenë përcaktuar objektivat drejtimet, 
politikat, në përputhje me drejtimet e strategjisë Qeverisë. Strategji e orientuar drejt zhvillimit 
efikas dhe të qëndrueshëm të mbrojtjes së deteve, me qëllim rritjen e nivelit ekonomik, 
ruajtjes   florës dhe faunës detare dhe të cilësisë së jetës të brezave të sotëm dhe të 
ardhshëm;   

 në përmbajtjen e legjislacionit rregullues të AKB-së nuk përfshihet mbrojta dhe monitorimi i 
ujërave detare nga ndotjet dhe ndotësit megjithëse mbrojtja e bregut të detit ka lidhje dhe 

me ujërat e larjes në bregun e detit,  por funksioni i saj lidhet kryesisht  me mbrojtjen e 
bregdetit;  

 AKB bashkëpunon me të gjitha institucionet qendrore dhe vendore për përcjelljen e 
informacionit të mbledhur nga monitorimet në terren, por pas konstatimeve të ndryshme 
dhe sipas natyrës së rastit, materialet i kalohen institucioneve përkatëse për trajtim, por 
çfarë ndodh më vonë AKB nuk ka informacion; 

 AKB nuk ka personel, si dhe infrastrukturë mbështetëse, logjistikë zyra, fonde, investime etj. 
etj., të mjaftueshëm për realizimin e mbrojtjes së deteve nga ndotjet dhe ndotësit; 

 në të gjitha ligjet në fuqi nuk ka një rregullim specifik apo përcaktim të vijës bregdetare, por 
në ligje të ndryshme ka dispozita të ndryshme, ndaj nevojitet unifikimi i të gjitha dispozitave 
në një ligj të vetëm; 

 nuk ka një ligj specifik në mbrojtjen mjedisore vetëm për administrimin e bregdetin, ku të 
përfshihet si deti ashtu dhe bregu i tij i cili të kryhet në mënyrë unike nga një institucion i 
posaçëm shtetëror, i ngritur për këtë qëllim, me një strukturë organizative që do ti 
përshtatet kompetencave të reja të këtij institucioni; 

 konstatohet ekzistenca e disa institucioneve qendrore që operojnë në bregdet çka tregon se 
ka një mbivendosje të kompetencave mes tyre. Ligji 115/2014 Për Ndarjen Administrativo-
Territoriale të Njësive të Qeverisjes Vendore, nuk ka përcaktime për bregdetin, me 
përjashtim të përmendjes së vijës bregdetare si kufi, në hartat që shoqërojnë këtë ligj; 

 nuk ka përputhje të plotë të kompetencave territoriale sipas ndarjes së re administrative 
duke krijuar vështirësi në menaxhimin dhe ushtrimin e detyrimeve të plota për monitorimin 
e ndotjeve të ujërave detare sidomos gjatë brigjeve të detit; 

 Ministria e Turizmit dhe Mjedisit dhe AKM nuk ka hartuar aktet nënligjore, rregullore, për 
shpalljen e zonave në rrezik ku përcaktohen programet, masat dhe detyrimet e tjera 
përkatëse, me qëllim reduktimin dhe parandalimin e ndotjes së ujërave nga substancat e 
dëmshme, në mbrojtjen e ujërave detare dhe ruajtjes florës dhe faunës detare;   

 Ministria e Turizmit dhe Mjedisit nuk ka kryer auditime për të matur performancës e 
shërbimit të ofruar  në mbrojtjen e deteve nga ndotësit dhe ndotjet; 

 Ministria e Turizmit dhe Mjedisit nuk ka raporte kontrolli të ruajtjes gjendjes natyrore të faunës 
dhe florës të ujërave detare dhe ndërkufitare;  

 Gjithashtu nga auditimi rezulton se me gjithë punën e bërë nga Ministria e Turizmit dhe 
Mjedisit, Agjencia Kombëtare e Bregdetit, Agjencia Kombëtare e Mjedisit, etj., në mbrojtje 
të deteve nga ndotjet dhe ndotësit ka akoma mangësi në drejtim të :  
o rritjes së përgjegjësive dhe bashkëpunimit institucional të gjitha strukturave shtetërore 

për përmirësimin e sistemit të menaxhimit dhe monitorimit të ruajtjes deteve nga 
ndotjet; 

o përcaktimit të piramidës institucioneve shtetërore me detyrat përkatëse  
o mos evidentimit nga ana e Ministrisë Turizmit dhe Mjedisit të listës apo piramidës e 

shoqatave apo organizatave vendase dhe të huaja me detyrat përkatëse të cilën kanë 
projekte në monitorimin dhe ruajtjen e ujërave të detit nga ndotjet; 

o të përputhjes dhe përshtatjes legjislacionit për menaxhimin dhe monitorimin e 
mbrojtjes së deteve nga ndotjet dhe ndotësit me legjislacionin e BE;   

o mungesave në fonde për investime në shërbim të përmirësimin cilësisë së ujit të deteve 
në mbrojtje të njeriut, florës dhe faunës, aktiviteteve sportive, subjekteve privat, etj. ; 

o mungesës nga ana e Ministrisë Turizmit dhe Mjedisit, dhe AKB  të hartës me vendet e 
derdhjes së ujërave të përdorura të trajtuara dhe të pa trajtuara si dhe e vendeve 
derdhjes së ujërave të ndotura në të gjithë vendin gjithashtu duke përcaktuar subjektet 
që derdhin ujërat e përdorura në det ose në gropa septike pranë bregut të deti. AKM 
është në procesin e përfundimit të hartës vendeve të derdhjes së ujërave të ndotura nga 
subjektet privatë në të gjithë vendin kështu: 

- ka zhvilluar një hartë me subjektet e identifikuara si ndotëse në lumenj, 
- vendet e derdhjes së ujërave të ndotura janë të përcaktuara me koordinata në 

lejet mjedisore, 
- identifikimi i subjekteve si ndotëse në lumenj është bërë nga Projekti "Identifikimi 

i burimeve të ndotjes në lumenjtë kryesorë të vendit dhe forcimi i kontrollit të 
ndotjes së lumenjve", gjatë vitit 2016. 

o mungesës nga ana e MTM  të hartës vendeve të depozitimit të mbetjeve urbane në të 
gjithë vendin; 

o të mangësive në monitorimin e vendeve të derdhjes lumenjve në det si rezultat i 
mungesës hartës grykëderdhjeve tyre;   

o mungesës së informacionit nga Ministria e Turizmit dhe Mjedisit të vendeve të kryerjes 
së veprimtarive ekonomike në det; 

o mungesës së informacionit nga Ministria e Turizmit dhe Mjedisit dhe AKB të  vendeve të 
kryerjes sporteve ujore, turizmit 

 ndotja në ujërat detare është ende një fushë jo shumë e hulumtuar në vendin tonë edhe 
për faktin se nuk ka një institucion kërkimor shkencor që merret drejtpërdrejtë me këtë 
punë. Kjo ka bërë të mundur që të dhënat merren nga një sistem i thjeshtë monitorimi 
mjedisor që kryesisht mbulon zonën bregdetare si edhe të dhënave sporadike që vijnë 
nga projekte të ndryshme të mbështetur nga donatorët; 

 aktivitetet urbane janë ndër kontribuuesit kryesore të ndotjes së elementeve mjedisore 
ajrit, ujit, tokës, ujërave e përdorura dhe të ndotura  në pjesën më të madhe të 
gjeneruara nga qendrat urbane përfshirë këtu dhe Tiranën e cila prodhon një sasi sa 
gjysma e ujërave të ndotura të prodhuara në të gjithë vendi, shkarkohen në ujërat 
sipërfaqësore lumenj, duke përfunduar në Detin Adriatik dhe Jon, pa ndonjë lloj trajtimi;  

 gjendja shumë e keqe e vend depozitimeve të mbetjeve urbane pranë bregut të detit të 
cilat janë nga ndotësit kryesorë të ujërave;   

 ka patur një rritje të ndotjes urbane në zonat bregdetare si rezultat i zhvillimit të 
turizmit kryesisht në bregdetin e Adriatikut dhe migrimit të pakontrolluar të popullsisë 
në zonat bregdetare duke përfshirë Tiranën; 

 ndërtimet turistike në zonën bregdetare nuk janë paraprirë ose shoqëruar nga 
infrastruktura e nevojshme si furnizimi me ujë dhe kanalizimi i ujërave të përdorura, 
mbledhja, transporti dhe eliminimi higjenik i mbetjeve të ngurta;   

 urbanizimi bregdetar janë ndër kërcënimet kryesore të cilat janë intensifikuar gjatë 
viteve të fundit në rritjen demografike bregdetare kontribuon në degradimin e 
peizazheve, erozionin e tokës, rritjen e shkarkimit të mbeturinave në det, humbjen dhe 
fragmentimin e habitateve natyrore, si dhe përkeqësimin e gjendjes së specieve 
vulnerabёl apo të rrezikuara;  

 zhvillimi i akuakulturёs ka ushtruar trysni të lokalizuar në mjedis megjithëse akuakultura 

mbështetet nga shumë politika publike, ngre pikëpyetje në lidhje me ndikimin e saj 
veçanërisht në mjedis, peshkim dhe në grupin e lëndëve të para shoqëruese të 
nevojshme për ta furnizuar. Zhvillimi i saj mund të ndikojë në humbjen e ose modifikime 
të habitateve të rëndësishme bregdetare. Përdorimi i ushqimit, antibiotikëve dhe 
akumulimi i ekskrementeve nga peshqit mund të kontribuojë në uljen e cilësisë së ujit. 
Kultivimi i peshkut ushtron trysni shtesë mbi burime peshkore dhe për disa peshq jep 
një rezultat të ulët duke konsideruar volumin dhe peshën e ushqimit që nevojitet për të 
ushqyer peshkun e kultivuar; 

 Ministria Turizmit dhe Mjedisit nuk kanë të dhëna dhe harta të shpërndarjes  për pjesën 
më të madhe të habitateve dhe specieve të deteve, dhe kjo nuk lejon një vlerësim të 
besueshëm të statusit të mbrojtjes së tyre apo një bazë për monitorimin;   

 gjuetia e vazhdueshme megjithëse e ndaluar e “midhjes hurmë”, (lat.Molusku lithofaga) 
apo ai që njihet ndryshe dhe me emrin dateri, ka dëmtuar në mënyrë të pakthyeshme 
shkëmbinjtë koralore dhe brezin koralor të vendit në mjedisin nënujor;    

 shumica e shumë dukurive që vihen re në zonën detare e bregdetare mbesin në nivelin 
e konstatimeve pasi vlerësimet sasiore të shkallës së ndotjes në zonën bregdetare janë 
të vështira për tu realizuar.  

 monitorimi i elementeve mjedisore nuk është i plotë si në parametra ashtu dhe në 
hapësirë dhe kohe, si rezultat i kufizimeve financiare me të cilat ballafaqohen 
institucionet. Po e njëjta mund të thuhet lidhur me studimet mbi impaktin mjedisor në 
bregdet; 

 Erozioni është një ndër faktorët më problematikë që prek më shumë se 1/3 e bregdetit 
Adriatik. Përveç faktorëve natyrore, ai është favorizuar kryesisht nga aktiviteti njerëzor 
që konsiston në:  
- ndërtimi i digave për hidrocentrale ose rezervuarve për përdorim bujqësor, që ka ulur 
sasinë e lëndës pezull të transportuar nga lumenjtë në bregdet;   
-  shfrytëzimi i inerteve nga shtretërit e lumenjve për ndërtime;  
- devijimi i rrjedhës së lumenjve për bonifikime ose qëllime bujqësore. 

 i gjithë sistemi i lagunave është i kërcënuar në afat kohor të gjatë nga sedimentimi,  
mbushje me llum, fenomeni i anaerobise hipertrofike, ndotja industriale dhe ajo 
shtëpiake;  

 studimet rreth vlerave dhe degradimit eventual të ekosistemit detare janë të rralla dhe 
një inventar i përgjithshëm nuk është kryer asnjëherë si dhe pak njohuri ka për mjedisin 
detar përgjatë Bregdetit Adriatik dhe për efektet e ndotjes për 30 vjetet e fundit, nga 
shkarkimi në det i lumenjve të ndotur si dhe nga shkarkimi direkt i ujërave industriale 
dhe urbane të ndotura të pa trajtuara; 

 Pasurimi i ujërave natyrore me lëndë ushqyese (eutrofikimi), kryesisht azot në ujërat 
detare por gjithashtu fosfor, është shoqëruar me rritjen e prodhimtarisë parësore dhe 
rritje të algave shqetësuese në zonat bregdetare dhe zonat e deteve të mbyllura dhe 
gjysmë të mbyllura. Pasojat e eutrofikimit mund të risin frekuence  e lulëzimit të algave 
(disa herë toksike),  rritjen e turbullirës së ujit, shtimin e llumit, mungesën e oksigjenit 
në ujërat e thella dhe ngordhjen masive të peshqve dhe faunës bentike. Shenja të një 
eutrofikimi të tillë mund të vërehen në gjirin e Sarandës, Shëngjin, Lagunën e Kunes, 
Lagunën e Karavastasë Liqenin e Kënellës dhe gjirin e Porto Romanos; 

 Gjithashtu nga auditimi rezulton se me gjithë punën e bërë nga Ministria e Turizmit dhe 
Mjedisit, Agjencia Kombëtare e Bregdetit, Agjencia Kombëtare e Mjedisit, etj., në 
mbrojtje të deteve nga ndotjet dhe ndotësit ka mangësi në drejtim të :  
o Informacioneve jo të plota nga ana e Ministrisë e Turizmit dhe Mjedisit për 

institucionet në varësisë në drejtim të realizimit në laboratorë të përshtatshëm 
mikrobiologjik/biokimik të analizave për kontrollin e cilësisë së ujit të deteve;   

o nga AKB janë të evidentuar  rastet të ndotjes së ujërave të deteve nga mbetje të 
ndryshme plastike si dhe nga monitorimi i lagunave rezultojnë probleme më të 
mëdha, kështu në Lagunën e Patokut dhe Lagunën e Kune-Vainit ku hidhen mbetje 
të ndryshme urbane, shkarkohen ujëra të ndotur etj.;  

o Agjencisë Kombëtare të Bregdetit përfshihet monitorimi i vijës bregdetare por nuk 
ka kompetenca për monitorimin e ujërave të deteve, si dhe për shkak të mungesës 
së burimeve njerëzore dhe infrastrukturës së nevojshme e ka të pamundur të 
realizojë monitorimin e ujërave të ndotura; 

o pastrimi i ujërave detare nga ndotjet kërkon kosto financiare, kushte të 
përshtatshme, kërkon studim të zonës, angazhim të disa institucioneve duhet që të 
merren masa përpara se ndotja të shkojë në det;  

o pas përfundimit të sezonit turistik ka shumë mbetje plastike të cilat janë qëndrojnë 
në rërë gjatë gjithë kohës. Këto mbetje janë tapa të shisheve, bishta cigaresh, 
mbetje të tjera plastike të vogla të cilat me kalimin e kohës, nga ndryshimi i 
temperaturave kalojnë në fazën e asaj që quhet mikroplastikë;   

 Efektet e ndotjes, në mjediset bregdetare e detare,  mund të përmblidhen si më poshtë: 

 Ekosisteme dhe habitate të rrezikuara detare, në nivelin e ndërmjetëm dhe 
infralitoral (sidomos zona Shëngjin-Lezhë, Porto Romano, gjiri i Vlorës dhe 
Sarandës); 

 Ekosisteme të rrezikuara bregdetare: deltat e lumenjve (sidomos Drini-Lezhe), pyjet 
aluviale dhe kënetore, lagunat (Kune, Vaini dhe Karavastaja) dhe liqenet bregdetare 
(Kënella); 

 Risqet dhe impaktet ndaj biodiversitetit dhe disa nga impaktet kryesore negative 
kanë qenë: prishja dhe fragmentimi i habitateve, dëmtimi (gjiri i Porto Romanos, 
gjiret e Shëngjinit dhe Sarandës) dhe degradimi i habitateve dhe ekosistemeve, 
zhdukja e specieve apo kërcënimi për zhdukje i tyre, etj.; 

 Reduktimi i livadheve me popullata ts Posidonia oceanica, sidomos në zonat 
Shëngjin-Lezhës dhe Sarandës-Ksamil, por gjithashtu edhe gjirin e Porto Romanos 
dhe të Lalzi, në gjirin e Vlorës dhe të Gjipesë; 

 cenohet riprodhimi i specieve të peshqve (psh. levreku) në ekosistemet detare të 
gjirit të Shëngjinit (sidomos në pjesën veriore - Rana e Hedhun), në gjirin e Porto 
Romanos dhe të Lalzit dhe në afërsi të gjirit të Sarandës e Ksamilit, etj. 

 ka pasoja negative mbi zhvillimin e turizmit; 
 AKB nuk zotëron kapacitetet e nevojshme njerëzore dhe materiale për një analizë e shkallës 

së ndotjes së ujit të lumenjve që derdhen  në det në bazë të monitorimit të vendeve të 
derdhjes së lumenjve në det  por vlerëson atë me sy të lirë për të konstatuar mbetjet 
plastike dhe mbetje të tjera të dukshme; 



8 
 

 Ministria e Turizmit dhe Mjedisit nga ana e saj nuk ka punonjës të ngaruar me 
problematikën e ndotjes ujërave detare e ndotësit e tyre si dhe nuk ka informacion për 
punonjësit e ngarkuar me monitorimin, verifikimin e kontrollin e   ujërave detare nga 
ndotjet dhe ndotësit në formë piramidale duke filluar nga ministria e gjithë 
institucionet; 

 Ministria e Turizmit dhe Mjedisit, AKB dhe AKM nuk kanë realizuar pyetësorë për cilësinë e 
ujërave detare, për shërbimin e ofruar në mbrojtjen e deteve nga ndotjet dhe  ndotësit?   

 
Disa nga konkluzionet e auditimit janë; 
 Trashëgimia është vlerë e përcjellë brez pas brezi. Ajo përbën vlerë të mjedisit natyror dhe, 

si e tillë, është natyrore, por edhe vlerë materiale e shpirtërore e shoqërisë dhe, si e tillë, 
është kulturore. Vlerat e saj mund të kenë rëndësi kombëtare dhe cilësohen si "Trashëgimi 
Natyrore Kombëtare”. Ato mbrohen nga ligjet kombëtare. Çdo vend i kulturuar e cilëson 
dhe e trajton si të shenjtë trashëgiminë natyrore dhe kulturore, sepse me to është i lidhur 
identiteti kombëtar. Vazhdimisht trashëgimia natyrore kombëtare është kërcënuar dhe 
kërcënohet nga veprimtaria njerëzore mbi mjedisin dhe vlerat e tij. Kjo e ka bërë të 
domosdoshme gjetjen dhe aplikimin e mënyrave e rrugëve për mbrojtjen e saj; 

 Legjislacionit është i rëndësishëm në të gjitha fushat ai shërben si rregullatori më i mirë i të 
gjithë marrëdhënieve në shoqërinë njerëzore pse jo dhe në atë të gjallesave të tjera që u 
binden verbërisht ligjeve të natyrës duke dhënë kështu një shembull të mirë dhe për ne 
qenien njerëzore që vetë natyra e solli në majë të piramidës ekzistenciale. Njohja, zbatimi 
dhe harmonizimi i legjislacionit është shumë i rëndësishëm sepse shërben si urë lidhëse 
midis institucioneve qendrore, pushtetit vendor dhe komunitetit, gjithashtu tre 
komponentët e mësipërm të legjislacionit sjellin besueshmëri, efikasitet, siguri dhe sukses. 
Është shumë e rëndësishme të krijohet një bazë e plotë ligjore për mbrojtjen e mjedisit 
detar si pjesë e natyrës, nëpërmjet zhvillimit të qëndrueshëm të saj dhe veçanërisht në:  

 Përmirësimet ligjore kanë si qëllimi t’iu sigurojë atyre të cilëve iu drejtohet një rregullim sa 
më të saktë dhe të kuptueshëm të problemit që shqyrtohet duke ju përmbajtur rregullimit 
objektiv të rrethanave, referuar karakteristikave të identifikueshme, duhet të përmbajnë 
shprehje të qarta dhe të sakta të drejtave dhe detyrimeve dhe të ofrojnë një zgjidhje të 
qëndrueshme, e cila duhet të jetë:  

o në përputhje me Kushtetutën e vendit;  
o në përputhje me marrëveshjet ndërkombëtare të ratifikuara dhe me angazhimet që 

rrjedhin nga pjesëmarrja e Shqipërisë në organizatat ndërkombëtare;  
o në përputhje me nocionet bazë të arsyes dhe logjikës;  
o praktike;  
o me sa më pak efekte të padëshirueshme anësore;  
o në përputhja e të drejtës së brendshme me acquis-në e BE-së është një tjetër qëllim 

që duhet të mbahet parasysh 
o sa më efiçente nga pikëpamja e kostos, për sa i takon raportit mes qëllimit të 

legjislacionit dhe mënyrave që përdoren për ta arritur atë.  
 Përshtatja, përmirësimet ligjore dhe hartimi i strategjisë për sistemin e mbrojtjes së deteve 

nga ndotjet dhe ndotësit bëjnë që ky sistem të ecin me ritmin e kohës, kushtimit të 
vëmendjes ndaj problematikave që e kanë shoqëruar në këto vitet e fundit duke e 

reformuar nëpërmjet adresim të plotë të fenomeneve që rregullojnë organizimin, 
funksionimin, institucionalizimit, rritjen e transparencës, përgjegjshmërisë dhe efektivitetit, 
të tij në funksion të transformimit të ujërave detar në një mjedis në përputhje me 
standardet më të larat të BE.  

 Kryerja e këtyre përmirësimeve është e rëndësishme duke patur parasysh atë që mbrojtja e 
ujërave të deteve nga ndotjet është e rëndësishme për qytetarët, nxit punësimin, zhvillon 
ekonominë, rrit turizmin që të kushtojnë më shumë burime për zhvillimin e forcës së punës 
si dhe për të siguruar monitorimin e tij që t’u përgjigjet gjithmonë e më mirë nevojave të 
individëve, punëdhënësve dhe ofruesve.  

 Pa një sistem mëndje hapur menaxhimi të mbrojtjes së deteve nga ndotjet dhe ndotësit do 
të jetë i pamundur trajtimi dhe zgjidhja e shumë problemeve, të cilat kanë të bëjnë me 
mbrojtjen e shëndetit njeriut, zhvillimin e turizmit ujor, mbrojtjen e florës dhe faunës 
detare zhvillimit të biznesit në det, etj.   

 Përshtatja, përmirësimet ligjore dhe hartimi i strategjisë për sistemin e mbrojtjes së ujërave 
detarë, do të konsistojnë gjithashtu në garantimin e cilësisë së tyre, në përputhje me 
kërkesat e BE. Është shumë e rëndësishme kryerja e reformave të vazhdueshme në mirë 
menaxhimin të mbrojtjes së ujërave të deteve nga ndotjet në mënyrë të qëndrueshme dhe 
gjithëpërfshirëse sepse ofron përfitime social-ekonomike të barabarta  dhe për brezat e 
ardhshëm, sipas parimeve të politikave mjedisore të BE-së. Reformat institucionale 
kontribuojnë në efiçencën e ndërmarrjeve që merren me ndotjet e deteve duke qartësuar 
çështjet e pronësisë dhe përgjegjësitë e menaxhimit si dhe për më tepër, duke rritur 
autonominë e tyre krijohet mundësia për rritjen e performancës; 

 Ruajtja e mjedisit ka të bëjë edhe me përmbushjen dhe plotësimin e përparësive strategjike 
gjithëpërfshirëse për mbrojtjen e ujërave detare nga ndotjet dhe ndotësit, florën dhe 
faunën natyrore detare, e për të ndihmuar në zhvillimin e qëndrueshëm të menaxhimit, 
administrimit, politikat, konsiderimit të popullsisë në zonat detare si faktor i rëndësishëm 
në realizimin e mbrojtjes dhe zhvillimit të kësaj pasurie kombëtare natyrore, duke i 
përfshirë ata në vendimmarrje dhe hartimin e planeve të administrimit të integruar për 
mbrojtjen e tij. Të gjitha këto bëjnë të mundur që, të nxisin zhvillimin e qëndrueshëm, 
sidomos të turizmit, biznesit, të rriten ndjeshëm të ardhurat e banorëve vendas, të 
përmirësohet cilësia e jetës së tyre dhe ruajtjen e ujërave detare si trashëgimi për brezat. 

 Ka shumë rëndësi përmirësimi i sektorëve që mbrojnë dhe monitorojnë ndotjen e ujërave të 
deteve, me qëllim mbrojtjen e shëndetit publik nga efektet negative të ndotjes së tij, rritjes 
së veprimtarisë ekonomike, promovimit dhe rritjes turizmit e sporteve, ruajtje s së florës 
dhe faunës detare në drejtim të: 

 përmirësimit të kërkesave të cilësisë ujërave detare, monitorimit dhe përmirësimit 
të specifikimeve për analizat e parametrave të tij; 

 përcaktimit të vlerave e parametrave që nuk gjenden në tabelat përkatëse sa herë 
që kjo është e nevojshme për mbrojtjen e shëndetit publik në një pjesë apo në gjithë 
ujërat detare të vendit;   

 përshtatjes se metodave analitike të ndryshme, pas verifikimeve përkatëse, në 
mënyrë që rezultatet përfundimtare të jenë të së njëjtës shkallë besueshmërie me 
rezultatet e përfituara me metodat e specifikuara më parë;  

 përzgjedhjes së vendeve në ujërat detare që përdorin ndërmarrjet e rritjes dhe 
përpunimit të peshkut;  

 përshtatjes së normave dhe udhëzimeve teknike;  

 etj. 
 Angazhimi dhe bashkërendimi i veprimtarisë të institucioneve shtetërore do të 

garantojë një mjedis të shëndetshëm për qytetarët, ta ruajë atë nga ndotja dhe 
dëmtimi, nga aktiviteti njerëzor dhe veprimtaritë ekonomike, ta trajtojë si vlerë të 
shtuar dhe pasuri për gjenerim aktivitetesh ekonomike, veçanërisht turistike, si dhe ta 
ruajë atë si trashëgimi për brezat e ardhshëm.  

 Shfrytëzimi i qëndrueshëm i mjedisit, është një potencial i madh punësimi dhe 
mbrojtjen e tij duhet ta konsiderojmë si një detyrë të përbashkët për të gjithë 
qytetarët, organizatat mjedisore, shoqërinë civile, median, shkollën, shkencëtarët dhe 
sektorët e biznesit privat. Falë pozicionit gjeografik dhe shumëllojshmërisë së 
ekosistemeve në vendin tonë gjenden rreth 30% e florës evropiane. Ndotja, gjuetia e 
paligjshme dhe shfrytëzimi pa kriter i natyrës, kanë shkaktuar dëme të mëdha. Prandaj 
duhet të përmirësojmë situatën nëpërmjet vendosjes së masave rigoroze për ruajtjen e 
ujërave detare, nga ndotjet, duke kontrolluar rreptë gjuetinë, etj.  

 E ardhmja e vendit varet nga përdorimi i mençur i burimeve të tij natyrore, angazhimin 
për ruajtjen e trashëgimisë natyrore të rinovueshme dhe jo- të rinovueshme të vendit, 
për të mirën e gjeneratave të sotme dhe të ardhshme; 

 Mungesa e bashkëpunimit, fondeve, strategjive, planeve të menaxhimit, zbatimit te 
politikave kombëtare për të siguruar menaxhimin e qëndrueshëm në menaxhimin e 
ndotjeve në dete ndikon në: 
o ofromin e një kornizë për dialog dhe komunikim ndërmjet hartuesve të politikave, 

brenda dhe jashtë sektorit, si dhe palët e tjera përkatëse, për menaxhim të 
qëndrueshëm dhe zhvillim të politikave; 

o monitorimin dhe raportimin e gjendjes konkrete mbi zhvillimin e sektorit në mënyrë 
të përhershme dhe periodike; 

o vlerësimin e përparimin e menaxhimit të qëndrueshëm të AKB dhe në identifikimin 
nga ana e saj dhe strukturave të tjera shtetërore të çështjeve të reja që dalin në 
planin kombëtar; 

o formulimin dhe zbatimin, në kuadër të monitorimit e vlerësimi edhe të politikave e 
programeve kombëtare dhe lokale të AKB e institucioneve të tjera planeve vjetore të 
veprimeve; 

o sigurojë informata mbi vlerësimin, zhvillimin e qëndrueshëm të biodiversitetit; 
 Mungesa e fondeve, vlerësimit të gjendjes së treguesve, mungesa e kapaciteteve 

njerëzore, etj., janë problemi kryesor për zbatimin planeve të veprimit për AKB, të cilat 
mbeten çështje komplekse që mund të zgjidhet vetëm nga qeverisja, me anë të 
përmirësimit të interesit dhe kapaciteteve brenda kuadrit të politikave edhe integruese 
si vend aspirues për në BE, e cila kërkon: 
o koordinim të përmirësuar horizontal dhe vertikal të komunikimit (p.sh. komunikimi 

brenda sektorit dhe komunikimi ndër-sektoriale), 
o zgjidhjen e çështjeve legjislative dhe juridiksionit të strukturave (p.sh. adresimin e 

plotë të strukturave që menaxhojnë, që mbrojnë, që monitorojnë dhe që do të kenë 
qasje në sistemin e të dhënave), 

o përfshirja e palëve të interesuara dhe qartësimi i tyre (p.sh. trajtimin për perceptime 
të ndryshme dhe përmirësimin e të kuptuarit në sistem të treguesve), 

o unifikimin e harmonizim në mbledhjen e të dhënave, reduktimin e raportimit dhe 
mbingarkesave nga institucionet përgjegjëse, 

 Parandalimi i dëmtimeve nga faktorët natyrore dhe njerëzore ku parësore është rritja e 
bashkëpunimit me pushtetin vendor dhe me institucionet e tjera, marrja e masave 
mbrojtëse ndihmon në ruajtjen e florë dhe të faunës, të cilat kryesisht duhet të 
përqendrohen në: 
o ngritjen e sistemit të vrojtim sinjalizimit për parandalimin e ndotjeve; 
o hartimin e skemave dhe grafikëve të grupeve të punës  në qarqe në bashkëpunim 

me pushtetin vendor dhe strukturat lokale e të specializuara; 
o zhvillimit të inspektimit me grup pune mbi problematikat dhe parandalimin e 

ndotjeve të paligjshme, gjuetisë, dëmtim të biodiversitetit dhe ushtrim aktivitetesh 
të paligjshme nga subjekte private; 

 Rreziku vjen nga dora e njeriut dhe mungesa e ndërgjegjësimit mund të çojë në 
dëmtime të mëdha mjedisore. Mungesa e gjatë e vëmendjes nga, faktorët klimatikë, 
por edhe presioni human, konsiderohen "armiqtë" kryesorë në ndotjet mjedisore, 
zhdukjen dhe minimizimin e shumëllojshmërisë në florë dhe faunë. Shqipëria njihej si 
vendi i koranëve, peshk i rrallë që rritet në liqenin e Ohrit (Pogradec), por sot ky lloj 
peshku është drejt zhdukjes apo dhe i gjuetisë së paligjshme të “midhjes dateri”   

  
Nisur nga gjetjet dhe konkluzionet mësipërme dhe rezultatet e punës audituese, duke synuar 
përmirësimin e mëtejshëm të këtij shërbimi: 
 
 

V E N D O S A: 
 
 

I. Të miratoj Raportin e Auditimit  me temë “Ndotja e deteve”, të ushtruar konkretisht në 
Ministrinë e Turizmit dhe Mjedisit; Agjencinë Kombëtare të Bregdetit me katër Drejtoritë Rajonale, që 
monitoron bregdetet në Velipojë, Shëngjin, Tale (Lezhë), Gjiri i Lalzit, Durrës, Golem, Vlorë, Dhërmi, 
Himarë, Borsh, Sarandë; Agjencinë Kombëtare të Mjedisit me Drejtoritë Rajonale Mjedisore në 12 
qarqet e vendit Berat, Dibër, Durrës, Elbasan, Fier, Gjirokastër, Korçë Kukës, Lezhë, Shkodër, Tiranë dhe 

Vlorë.   
 
II. Të miratoj rekomandimet e përcaktuara dhe të kërkoj marrjen e masave për sa vijon: 
 
A. MASA ADMINISTRATIVE 
 
Rekomandimi 1. 
 Ministria e Turizmit dhe Mjedisit në bashkëpunim Agjencinë Kombëtare të Bregdetit, 

Agjencinë Kombëtare të Mjedisit dhe institucionet e saj të varësisë, të hartojnë strategji për 

http://www.bregdeti.gov.al/index.php/2012-09-24-08-16-22
http://www.bregdeti.gov.al/index.php/2012-09-24-08-16-58
http://www.bregdeti.gov.al/index.php/2012-09-24-08-19-43
http://www.bregdeti.gov.al/index.php/2012-09-24-08-19-28
http://www.bregdeti.gov.al/index.php/2012-09-24-08-17-22
http://www.bregdeti.gov.al/index.php/2012-09-24-08-17-46
http://www.bregdeti.gov.al/index.php/2012-09-24-08-18-25
http://www.bregdeti.gov.al/index.php/2012-09-24-08-18-40
http://www.bregdeti.gov.al/index.php/2012-09-24-08-18-55
http://www.bregdeti.gov.al/index.php/2015-10-15-13-58-30
http://www.bregdeti.gov.al/index.php/2012-09-24-08-19-10

mbrojtjen e deteve nga ndotjet ku të jenë përcaktuar objektivat drejtimet, politikat, në 
përputhje me drejtimet e strategjisë Qeverisë; 

Menjëherë   
 

Rekomandimi 2. 
 AKB në bashkëpunim me Ministria e Turizmit dhe Mjedisit dhe institucionet ligjvënëse, të 

marrin masa për përmirësimin e gjithë paketës ligjore, me një strukturë organizative që do 
ti përshtatet kompetencave të reja të këtij institucioni, për administrimin dhe mbrojtjen e 
mjedisit bregdetar e detar nga ndotjet dhe ndotësit, zhvillimit të turizmit detar, mbrojtjes 
florës dhe faunës detare; 

Menjëherë  
Rekomandimi 3. 
 AKB në bashkëpunim me Ministrinë e Turizmit dhe Mjedisit të mundësojë plotësimin e 

strukturës saj me personel infrastrukturë mbështetëse, logjistikë zyra, fonde, investime etj. 
etj., të mjaftueshëm për realizimin e mbrojtjes së deteve nga ndotjet dhe ndotësit; 

Menjëherë  
Rekomandimi 4. 
 AKB në bashkëpunim me Ministrinë e Turizmit dhe Mjedisit, institucionet ligjvënëse, të 

marri masa për unifikimin e të gjitha dispozitave të ndryshme ligjore në një ligj të vetëm për 
përcaktimin e saktë të vijës bregdetare duke bërë të mundur dhe shmangien e mbivendosje 
të kompetencave mes tyre në zbatim të ligjit 115/2014 “Për Ndarjen Administrativo-
Territoriale të Njësive të Qeverisjes Vendore”; 

Menjëherë dhe Vazhdimisht 
Rekomandimi 5. 

 AKB në bashkëpunim me Ministrinë e Turizmit dhe Mjedisit, institucionet ligjvënëse të 
kërkojë përmirësime ligjore për përputhje të plotë të kompetencave territoriale sipas 
ndarjes së re administrative në menaxhimin dhe ushtrimin e detyrimeve të plota për 
monitorimin e ndotjeve të ujërave detare sidomos gjatë brigjeve të detit; 

Menjëherë  
Rekomandimi 6. 

 Ministria e Turizmit dhe Mjedisit në bashkëpunim me AKM, institucionet ligjvënëse të  
hartojë aktet nënligjore, rregullore, për shpalljen e zonave në rrezik, me qëllim reduktimin 
dhe parandalimin e ndotjes së ujërave nga substancat e dëmshme, në mbrojtjen e ujërave 
detare dhe ruajtjes florës dhe faunës detare;   

Menjëherë  
Rekomandimi 7. 

 Ministria e Turizmit dhe Mjedisit të realizojë auditime për të matur performancës e 
shërbimit të ofruar në mbrojtjen e deteve nga ndotësit dhe ndotjet si dhe realizimin e 
Raporteve të kontrollit të ruajtjes gjendjes natyrore të faunës dhe florës të ujërave detare 
dhe ndërkufitare;  

Menjëherë dhe Vazhdimisht 

Rekomandimi 8. 
 Ministria e Turizmit dhe Mjedisit, Agjencia Kombëtare e Bregdetit, Agjencia Kombëtare e 

Mjedisit, të rrisin bashkëpunimin në mbrojtje të deteve nga ndotjet dhe ndotësit në drejtim 
të :  
o rritjes së përgjegjësive për përmirësimin e sistemit të menaxhimit dhe monitorimit të 

ruajtjes deteve nga ndotjet; 
o evidentimit nga ana e Ministrisë Turizmit dhe Mjedisit të listës apo piramidës e 

shoqatave apo organizatave vendase dhe të huaja me detyrat përkatëse të cilën kanë 
projekte në monitorimin dhe ruajtjen e ujërave të detit nga ndotjet; 

o të përputhjes dhe përshtatjes legjislacionit për menaxhimin dhe monitorimin e 
mbrojtjes së deteve nga ndotjet dhe ndotësit me legjislacionin e BE;   

o të rritjes fondeve për investime në shërbim të përmirësimin cilësisë së ujit të deteve në 
mbrojtje të njeriut, florës dhe faunës, aktiviteteve sportive, subjekteve privat, etj.; 

o përcaktimit nga ana e Ministrisë Turizmit dhe Mjedisit, të hartës me vendet e derdhjes 
së ujërave të përdorura të trajtuara dhe të pa trajtuara si dhe e vendeve derdhjes së 
ujërave të ndotura në të gjithë vendin;   

o rritjes së përgjegjësive në monitorimin e vendeve të derdhjes lumenjve në det si kjo dhe 
rezultat i mungesës hartës grykëderdhjeve tyre;   

o krijimit të një bazë të dhënash nga Ministria e Turizmit dhe Mjedisit të vendeve të 
kryerjes së veprimtarive ekonomike në det; 

o krijimit të një bazë të dhënash nga Ministria e Turizmit dhe Mjedisit dhe AKB të  
vendeve të kryerjes sporteve ujore, dhe turizmit ujor; 

Menjëherë dhe Vazhdimisht 
Rekomandimi 9. 
 Ministria e Turizmit dhe Mjedisit në bashkëpunim me institucionet e varësisë të mundësojë  

hulumtimin e ndotjes ujërave detare rreth vlerave të degradimit eventual të ekosistemit 
tonë detar me efektet e ndotjes për 30 vjetët e fundit, nga shkarkimi në det i lumenjve të 
ndotur dhe shkarkimi direkt i ujërave industriale, urbanë e rurale të përdorura e të pa 
trajtuara; 

Menjëherë dhe Vazhdimisht 
Rekomandimi 10. 
 Ministria e Turizmit dhe Mjedisit, Agjencia Kombëtare e Bregdetit, Agjencia Kombëtare e 

Mjedisit, të rrisin bashkëpunimin në mbrojtje të deteve nga ndotjet dhe ndotësit në drejtim 
të :  

 largimit të vend depozitimeve të mbetjeve urbane të ndërtuara pranë bregut të detit 
të cilat janë nga ndotësit kryesorë të ujërave;   

 kontrollit të zhvillimit turizmit në bregdetin e Adriatikut dhe Jonit shoqëruar në 
plotësimin e infrastrukturës e nevojshme si furnizimit me ujë dhe përdorimi i 
kanalizimeve të ujërave të përdorura, mbledhja, transporti dhe eliminimi higjenik i 
mbetjeve të ngurta;   

 kontrollit zhvillimit të akuakulturёs e cila mund të ndikojë në humbjen ose 
modifikimin e habitateve të rëndësishme bregdetare;  

 realizimit nga Ministria Turizmit dhe Mjedisit të hartave shpërndarjes së habitateve 
dhe specieve të deteve,     

 marrjes së masave urgjente për ndalimin e menjëhershëm të gjuetisë së “midhjes 
hurmë”, (lat.Molusku lithofaga) apo ajo që njihet ndryshe dhe me emrin dateri; 

 shmangies së faktorëve njerëzorë që bëjnë të mundur favorizimin e erozionit që 
konsiston në:  
o ndërtimin e digave për hidrocentrale ose rezervuarve për përdorim bujqësor,;   
o shfrytëzimin e inerteve nga shtretërit e lumenjve për ndërtime;  
o  devijimin e rrjedhës së lumenjve për bonifikime ose qëllime bujqësore. 

 ruajtjes së sistemit të lagunave nga sedimentimi,  mbushjes me llum, fenomeni i 
anaerobise hipertrofike, ndotja industriale dhe ajo shtëpiake si dhe zonave 
bregdetare nga eutrofikimit të cila favorizojnë lulëzimin e algave (disa herë toksike),  
rritjen e turbullirës së ujit, shtimin e llumit, mungesën e oksigjenit në ujërat e thella 
dhe ngordhjen masive të peshqve dhe faunës bentike;  

Menjëherë dhe Vazhdimisht 
Rekomandimi 11. 
 Ministria e Turizmit dhe Mjedisit, Agjencia Kombëtare e Bregdetit, Agjencia Kombëtare e 

Mjedisit, etj., të rrisin bashkëpunimin në mbrojtje të deteve nga ndotjet dhe ndotësit në 
drejtim të :    

o shkëmbimit të informacioneve të plota për kontrollin e cilësisë së ujit të deteve;   
o kontrollit dhe eleminimit të ndotjes së ujërave të deteve nga mbetje të ndryshme 

plastike si dhe monitorimin e lagunave ku hidhen mbetje të ndryshme urbane, 
shkarkohen ujëra të ndotur etj.,  

o rritjes së kompetencave të Agjencisë Kombëtare të Bregdetit  për monitorimin e 
ujërave të deteve; 

o pastrimit të plazheve edhe pas përfundimit të sezonit turistik nga mbetjet plastike, 
bishta cigaresh, të cilat me kalimin e kohës nga ndryshimi i temperaturave kalojnë 
në fazën e asaj që quhet mikroplastikë e janë shumë të rrezikshme;   

Menjëherë dhe Vazhdimisht 
Rekomandimi 12. 
 Ministria e Turizmit dhe Mjedisit në bashkëpunim me institucionet e varësisë të minimizojë 

efektet e ndotjes, në mjediset bregdetare e detare, me pasoja në drejtim të: 

 ekosistemeve dhe habitateve të rrezikuara detare e bregdetare; 

 degradimit të habitateve dhe ekosistemeve, zhdukjes specieve apo kërcënimit për 
zhdukjen e tyre, etj.; 

 reduktimit të livadheve me popullata të Posidonia oceanica; 

 cenimit të riprodhimit specieve të peshqve në ekosistemet detare;  

 pasojave negative mbi zhvillimin e turizmit; 
Menjëherë dhe Vazhdimisht 

Rekomandimi 13. 
 Ministria e Turizmit dhe Mjedisit të marrë masa për të ngarkuar punonjës me 

problematikën e ndotjes ujërave detare nga ndotjet, monitorimin, verifikimin e kontrollin 
në formë piramidale duke filluar nga ministria e gjithë institucionet; 

Menjëherë  

Rekomandimi 14. 
 Ministria e Turizmit dhe Mjedisit, AKB dhe AKM të realizojë pyetësorë për cilësinë e ujërave 

detare, për shërbimin e ofruar në mbrojtjen e deteve nga ndotjet dhe  ndotësit;   
Menjëherë dhe Vazhdimisht 

 
 
 

Në përputhje me nenin 30 të Ligjit 154/2014 “Për Organizimin dhe Funksionimin e Kontrollit të 
Lartë të Shtetit”, me ndjekjen dhe kontrollin e zbatimit të detyrave dhe masave të përcaktuara 
në këtë vendim ngarkohet Departamenti i Auditimit të Performancës. 
 
 
 

Grupi i Auditimit 

